
8% LINKS: Hier laat oefen mev. Judith Isele 'n jong
% Border-Kollie, Spike, om met die Damaras te
. werk. FOTO'S: VERSKAF

ONDER: 'n Ngunikoei met haar pasgebore kalf.

Organiese planne
laat boervrouwen

N& haar man se dood het mev. Judith Isele die boerdery
oorgeneem en sé goed gevaar dat sy pas as Namibié se
Jongboer van die Jaar bekroon is - die eerste vrou as
wenner in die geskiedenis van die kompetisie.

lles wat mev. Judith Isele (34)
op die plaas Springbockvley
naby Windhoek doen, het
organiese en holistiese boer-
derybeginsels as rigtingwy-
ser. En minder as vier jaar
f 7A nadat sy die boerdery as
weduwee oorgeneem het, is sy aangewys as
0ld Mutual en die Namibiese landbou-unie
se Jongboer van die Jaar vir 2015.

Sy verbeter die boerdery stelselmatig met
" Ngunibeeste, Damaraskape en wild, en doen
ook proewe oor kampgroottes en veldbela-
ding met die oog op 'n doktorsgraad. “Uitein-
delik wil ek hé die plaas moet as voorbeeld
vir jong en opkomende boere dien.”

En al het sy 'n meestersgraad in organiese
boerdery, glo sy sy moet nog 'n pad loop
om die volle potensiaal van die natuurlike
hulpbronne te ontdek. “My visie is om son-
energie op 'n volhoubare manier in vleis om
te sit, met die minimum produksiemiddele
en maksimum wins. Met my bestuur moet ek
dus nie net die diere, grond, plante, mense en

finansies gesond en gelukkig hou nie, maar
almal moet bestendig vooruitgaan.”

VOLHOUBARE BESTUUR

Sedert 2013 eksperimenteer sy met die on-
derverdeling van kampe deur middel van
elektriese heinings vir die beestroppe om
die veedigtheid in die kampe te verhoog.

Dit is om die veldplante en grond beter
te “bewerk” om volhoubaar meer biomassa
te produseer. Judith verduidelik meer vee
beteken die diere wei naby aan mekaar sodat
hul hoefaksie die grond beter losmaak om
vog te behou, grassade te “saai” en ou plant-
materiaal neer te 1€ vir organiese materiaal
en grondbedekking.

Judith doen sedert Maart verlede jaar 'n
weidingsprojek met die samewerking van
twee Duitse navorsingsinstitute, die Johann
Heinrich von Thiinen-instituut vir organiese
boerdery en die Duitse Instituut vir Tropiese
en Subtropiese Landbou met die oog daarop
om’n doktorsgraad te verwerf. Die praktiese
fase duur tot Mei 2017 en bestaan uit twee

PLAASINLIGTING

LIGGING: Windhoek, Namibié

NAAM: Springbockviey
GROOTTE:9500ha
EIENAARSKAP: Vruggebruik -

VERTAKKINGS: Ngunibeeste en Damaraskape

GRONDTIPE: Meestal sandgrond en dele met
kalkgrond

VELDTIPE: 'n Kombinasie/oorgang van kameeldoring-
savanna na gemengde boom-en struiksavanna van die
suidelike Kalahari.

GEMIDDELDE REENVAL:260 mm per jaar

M Die Jongboer van die Jaar pas
organiese boerderymetodes en
holistiese bestuur toe, wat die grondslag
van die boerdery is.

M Die boerdery word gaandeweg verbeter
en sy is besig met plaasproewe oor
kampgrootte en veldbelading.

W Boerderyrisiko's word in alle fasette
van die boerdery met holistiese
bestuursbeginsels tot die minimum
beperk.

groot kwessies wat ondersoek word: Watter
praktiese metode kan aanbeveel word vir
biomassa-evaluering en watter uitwerking
het verskillende weidingsmetodes op die
biomassa.

Twaalf van die 60 kampe op die plaas word
vir die navorsing gebruik en bestaan uit 'n
viermalige herhaling van drie behandelings:

m Die kontrole-belading behels
gewone beweiding volgens
Judith se holistiese weiding-
beplanning.

m 'n Dubbele veebelading waar-
volgens die vee twee keer lan-
ger in 'n kamp wei as volgens
die weidingsbeplanning.

m Drie tot ses maal die veebe-
lading.

Voor en na elke beweiding
word ’n vinnige veldopname
volgens verskillende metodes
gedoen. Elke jaar in Mei nadat
die groeityd verby is, word 'n
deegliker veldopname (ook met
verskillende metodes) uitgevoer
deur biomassa te sny, volgens
soorte te sorteer en te weeg.
Die verskillende metodes word
dan vergelyk om te sien watter
een gee betroubare en herhaal-
bare resultate. Uit die data van
die weidingsopname word dan
gekyk of 'n mens 'n verskil in
die veldtoestand (hoeveelheid
weiding geproduseer, grond-
bedekking, hoeveelheid onbe-
nutte dooie plantmateriaal en
grassoorte beskikbaar) kan sien.

HULPBRONBEWARING
Judith pas organiese boerdery-
metodes toe volgens riglyne van
die Namibiese Organiese Ver-
eniging. Dié boerderystelsel is
byna dieselfde as 'n organiese
stelsel. Net klein veranderinge
moes aan die stelsel aangebring
word om aan die organiese stan-
daarde van die Namibiese Or-
ganiese Vereniging te voldoen,
soos om lekke sonder ureum en
GM produkte te meng.

“Die grondslag is holisme. Dit
sluit ’n unieke stelsel van wei-
dingsbeplanning in, wat die be-
hoeftes van diere, plante, grond
en mense in ag neem, om seker
te maak die hulpbronne word
nie net bewaar nie, maar eerder
ondersteun en bevorder.”

Die stelsel is deur die Zimbab-
wiér mnr. Allan Savory ontwik-
kel, waarvolgens basiese begin-
sels gevolg word, terwyl die boer
ook ’n persoonlike holistiese
doelwit het.

Springbockvley se veebela-
ding is die afgelope drie jaar van
40 kg tot 44 kg biomassa skape
en beeste per hektaar verhoog.

LBWVRA...

MEV. JUDITH ISELE

N

WAT WAS JOU BESTE
BOERDERYBESLUIT?
Om sonpompe naas die
windpompe te installeer.

WAT IS DIE BESTE RAAD
WAT JY NOG GEKRY HET?
Om op my vaardighede en
holistiese bestuursbeginsels
te bly vertrou.

WAT IS DIE GROOTSTE
BOERDERYFOUT WAT JY
GEMAAK HET?

Om bestuursveranderinge .
tydens 'n droogte toe te pas.

WIE WAS JOU MENTOR?
My oorlede man,
Ekkehard Kiilbs.

WAT IS JOU GROOTSTE
STRUIKELBLOKKE IN DIE
BOERDERY?
Watervoorsiening vir my
groot veetroppe en om
weidingsbeplanning sé toe te
pas dat die diere in 'n goeie
kondisie bly.

EN DIE GROOTSTE
GELEENTHEDE?

Om elke dag verder te kan
leer hoe om die veld te
verbeter en diere beter te
pestuur ter wille van beter
weiding- en vieisproduksie.

Tans is daar 980 Ngunibeeste en
4000 Damaraskape op die plaas.
Al die vee is in drie troppe
verdeel; dus net drie troppe op
die hele plaas met sy 60 kampe.
Dié troppe bestaan uit skape en
jong bulle, produserende koeie,
verse wat gereed is om gepaar te
word en kalwers tot speenouder-
dom (6-8 maande), asook 'n

Jy neem geen
kortpaaie met jou
boerdery nie; ons
sal ook nie.

PANNAR bestee baie tyd en moeite aan uitgebreide
navorsingsprogramme om jou te help om die hoe
opbrengste te verseker wat nodig is om jou
vooruitstrewende boerdery in stand te hou. Soos
ons witbasterpakket is dit 'n seker keuse vir goeie
risikobestuur en optimale opbrengste.

4 slagtrop, wat alle manlike, gekastreerde
diere vanaf speen, verse van speen tot bul-
gereed, uitskotkoeie en hul kalwers insluit.

In die winter wanneer die veld nie groei
nie, wei 'n trop gemiddeld ses dae in *n kamp,
gevolg deur 120 dae rus. “Die fokus is op die
optimale welstand van die vee deur kampe
so dikwels moontlik af te wissel om aanhou-
dend goeie weiding te voorsien.”

Die normale seisoen as die veld nie groei
nie, beloop gemiddeld 300 dae. As hulle
al in Oktober of November reén kry, is dit
‘n bonus, maar dit reén gewoonlik eers in
Januarie. As dit sleg gaan, reén dit eers in
Februarie, wat Judith se weidingsbeplanning
in aanmerking moet neem.-

Die afgelope somer (groeityd) het sy 'n
hersteltyd van 130 dae tot 140 dae vir die
kampe toegepas en die diere was 7 dae tot
8 dae in 'n kamp.

AANPASBARE STELSEL
“Dié syfers - vir die groei- en nie-groeityd -
kan jaarliks verander, na gelang van die toe-
stande en behoeftes van grasse en diere,” sé
Judith. “Die stelsel is dus nie vas nie, maar’n
beginsel waarby ek hou en elke jaar aanpas.”
Die wild kan loop waar hulle wil, maar
hulle het nie 'n invloed op die weidingsbe-
planning nie. Daar is sowat 80 gemsbokke
en 600 tot 700 springbokke op die plaas. Die

DIE PERSENTASIE BYDRAE VAN ELKE
VERTAKKING TOT DIE BOERDERY

Vertakking % bydrae
Nguni-beeste (kommersieel), 59 (2012-'13)
organies sedert Desember 2013 61(2013-'14)

66 (2014-'15)
Damara-skape (kommersieel), 39 (2012-'13)
organies sedert Desember 2013 32 (2013-14)

337 (2014-'15)
Wild (slegs die volhoubare oes 2 (2012-13)
van die natuurlike wildbron op dié 7 (2013-14)
plaas: gemsbokke, springbokke en 0,3 (2014-'15)
koedoes)

Ngunikoeie wei in die veld tydens 2013 se
droogte. Ondanks die droé toestande is die
grasbedekking nog aanvaarbaar.

hekke is oop as daar nie vee in 'n kamp is nie.

Sy laat soms biltongjagters toe op die plaas,
maar in die algemeen laat sy die bokke met
rus omdat sy genoeg weiding vir die vee het.
Sy laat geen trofeejagters toe nie en bemark
ook nie wildsvleis nie.

'n Weidingsbegroting en -evaluering word
jaarliks aan die einde van die groeityd ge-
doen sodat die veebelading aangepas en die
weiding doeltreffend bestuur kan word om
plante genoeg tyd te gee om te herstel en
optimale voeding te voorsien.

Judith wil die drakrag en wins per hek-
taar met weiveldbestuursmetodes verder
verhoog. Sy glo sy het nog nie ’'n volle be-
grip van die potensiaal van die natuurlike
hulpbronne nie en dit dien as motivering
om dié potensiaal te ontdek en te benut.
“Ek hoop om met goeie resultate te wys dat
boere selfs op kleiner ekonomiese eenhede
volhoubaar en winsgewend kan boer.”

Judith wil dié somer die beesboerdery
se produktiwiteit handhaaf. Sy wil ook die
skaapkudde se produktiwiteit verbeter met
‘nverandering in die tropsamestelling (afson-
derlike troppe ou 00i- en ramslagdiere) en
groter klem op roofdierbestryding plaas om
veral die jakkalse onder beheer te probeer
kry. Sy mik ook na ’n beter oorsig oor die
skape deur al die skape vier keer per jaar in
‘n enkele groot trop van 4 000 diere deur die
drukgang te sit. Dit sal met n dektyd begin.

Tot dusver is die ramme deur die jaar by
die ooie. In die drukgang kan sy ou ooie en
ooie sonder lammers en slaghamels uithaal
om geslag te word, ramme kastreer vir be-
ter slaglamproduksie, ramme uithaal en die
skape tel.

Sy laat slag haar beeste en skape meestal by

Judith en haar oorlede man, Ekkehard.

DROOM OM GROND TE KOOP
Me. Judith Isele se oorlede man,

mnr. Ekkehard Kiilbs, het in 1989 op
Springbockvley begin boer. Judith het haar
praktiese werk as deel van haar studie in
2003 aan die Universiteit van Kassel in
Duitsland vir 'n graad in ingenieurswese
(organiese boerdery) op ‘n plaas naby
Windhoek begin. In daardie tyd het hulle
mekaar ontmoet.

Sy het die graad, wat die Namibiese
Kwalifikasie-owerheid as gelykstaande aan
‘n meestersgraad beskou, in 2004 verwerf,
dieselfde jaar waarin sy na Ekkehard se
plaas verhuis het om saam met hom te
boer. Hulle is in 2006 getroud.

Sewe jaar later, in Januarie 2012, is
Ekkehard in 'n fratsongeluk op die plaas
dood toe hy van 'n windpomp afgeval het.

Volgens die testament is dié grond tot
Februarie 2020 vir Judith beskikbaar
vir boerderydoeleindes. Ekkehard het
voorsiening gemaak vir haar en sy twee
seuns. Hulle erf die grond en sy erf die
lopende bedryf, waaronder die vee,
wat almal toelaat om iets op te bou en
finansieel veilig te wees. Die seuns neem
in 2020 die plaas oor, wat haar genoeg
tyd laat om huurgrond te soek of te besluit
wat sy wil doen.

“Ek droom daarvan om grond te koop,
maar omdat ek nie 'n Namibiese burger is
nie, is dit nie tans moontlik nie.”

Judith het saam met haar ouer suster,
Veronika, en jonger broers, David en
Jonathan, in die suide van Duitsland
op die plattelandse dorpie Durlangen
grootgeword. Haar pa, Reinhold, is 'n
onderwyser en haar ma, Ursula, het eers
haar kinders grootgemaak en toe begin
skilder en opleiding as terapeut ontvang.

plaaslike slagplase. Die vee word regstreeks
van die veld af geslag as hulle markgereed is.

BESLUITE VOLGENS MODEL

Judith gebruik 'n besluitnemingsmodel om
elke besluit volhoubaar te neem. Dit is die
grondslag van holistiese bestuur. Judith gaan

HEEL BO: Opnames word gedoen om die toestand van die weiding te
meet. Dit is wenslik om soveel meerjarige grasse as moontlik te héa.

BO: Die kamp links is nog nie bewei nie. Die kamp regs is pas deur die

Ngunikoeie bewei.

—_—

met enige besluit wat sy moet

neem deur die volgende vrae om

te verseker sy neem die ekono-
miese, ekologiese en maatskap-
like aspekte in ag.

¥ Dra die besluit tot volhoubaar-
heid by?

® Neem dit die oorsaak van die
probleem in aanmerking?

® Neem dit die swakste punt
in aanmerking of versterk dit
dalk die swakste punt?

® Van waar kom die energie en
finansies wat vir dié besluit
nodig is?

B Wat sé haar intuisie oor die
besluit in verhouding tot die
boerdery se toekomsvisie?

B Indien nodig, hoe vergelyk
twee verskillende, moont-
like besluite betreffende
volhoubaarheid, doeltreffend-
heid en winsgewendheid?
In- en uitwendige parasietbe-

stryding vind plaas deur die le-

wensiklus van parasiete met wei-
dingsbeplanning te onderbreek

en 'n kamp nooit langer as 14

dae te bewei en nooit die diere

gouer as ses weke weer daarna te
laat terugkeer nie. Die parasiete

se gashere word dus onttrek en
min parasiete oorleef omdat hul-
le nie hul lewensiklus op die vee
kan voltooi nie. Gevolglik is dit
onnodig om die vee te doseer,
te dip of andersins te behandel.

Die beeste kry jaarliks hul ver-
pligte inentings teen aansteekli-
ke siektes.

SON- EN WINDKRAG
Alles op die plaas moet funk-
sioneel doeltreffend wees. Judith
bestuur 'n boerdery gebaseer op
die lae gebruik van tegnologie
en masjinerie. Die boerdery
wek sonkrag en windenergie op.
Twaalf sonpanele wek 1,5 kW
op, wat in batterye opgeberg
word om die huishouding van
krag te voorsien. Dit is nie aan
Nampower gekoppel nie en
voer dus nie elektrisiteit by die
netwerk in nie, maar Judith is
heeltemal onafhanklik wat haar
kragverbruik betref. Verder ge-
bruik sy wind- en sonpompe om
water mee te pomp.

Di€ jong vrou doen jaar-
liks finansiéle beplanning wat
begrotings én die byhou van »

“Risiko” is 'n woord
wat geen boer wil
hoor nie; daarom
werk ons hard
daaraan om dit

uit te skakel.

Diversifikasie is 'n goeie strategie vir risikobestuur.
Ons voortreflike geelbasterpakket bevat verskeie
groeiklasse en agronomiese eienskappe ten einde
die beste opbrengs op jou belegging te lewer. Maak
seisoen vir seisoen op PANNAR se geelbasters

staat vir jou sukses.
Q.@

4 aantekeninge behels. Die resultate van die
boekhouding word maandeliks ingevul om
uitgawes en inkomste te verifieer, 'n oorsig te
kry en met die beplanning te vergelyk. Haar
leuse is “besnoeiing van koste lei tot wins”
en sy dink eers goed oor uitgawes volgens
noodsaaklikheid, doeltreffendheid en wins-
gewendheid vir die boerdery. Aan die einde
van die boekjaar vul sy 'n ontledingstelsel vir
boerderydoeltreffendheid in waaruit sy die
jaar se wins per hektaar, asook ’'n vyfjaarge-
middelde bereken. Judith boer kontant en
leen geen geld om enige aankope te doen nie.

RISIKOBESTUUR

Die grootste risiko op die plaas is die hoé

veebelading. “Hoe hoér die belading, hoe

beter moet die toestand en beskikbaarheid

van weiveld bestudeer word om betyds te kan

reageer as 'n aanpassing nodig is,” sé Judith.

Sy voldoen daaraan deur die volgende:

® Weidingsbeplanning wat die weidingseva-
luasie aan die einde van die groeityd insluit
en terselfdertyd vir aanhoudende terug-
voerkringlope voorsiening ‘maak.

u Die dophou van die veld tydens beweiding
en nadat diere in 'n kamp was.

® Kontrolering of dit by die voorafbeplan-

Judith (links) en
vriende tussen haar
Ngunibeeste. Hoewel
die skape nie ingeént
word nie, kry die beeste
jaarliks verpligte inen-
tings teen aansteeklike
siektes.

ning inpas, met 'n
tydige besluit of
sy kan voortgaan
soos beplan, of
moet herbeplan,
soos vroegtydige
aanpassings van
die veebelading.
Judith is 'n aktiewe lid van 'n studiegroep
en boerevereniging (Blumfelde) en die Na-
mibiese Organiese Vereniging en Holistiese
Bestuur Suider-Afrika om haar ondervinding
aan medeboere oor te dra en by hulle te leer.
Sy woon boerderykursusse en landboukon-
ferensies by as deelnemer en spreker. Sy
gebruik private raadgewers oor onder meer
organiese of holistiese metodes. “Dis be-
langrik om nie net 'n kritiese, uitdagende,
onafhanklike indruk van my boerderymeto-

des te kry om ‘blindheid’ vir my eie foute te
vermy nie, maar ook om doeltreffende inlig-
ting vir my ‘alternatiewe’ beginsels te kry
wat my laat vorder, oplei en aanmoedig,” sé
sy. Sy gebruik ook ’'n veearts om na haar
vee se welsyn om te sien. Sy lees ook land-
boutydskrifte en die internet vir nég kennis.
LBW

NAVRAE: Tel. 00264 62 581606, e-pos:
iselkuel@iway.na.

Sanyo Solar panele en ander
OUTBACK Inverter en MPPT Controllers

sSolar Man -

Hernubare energie vir ‘n Skoner Blaneetid

Réelaars | Omsetters | Batterylaaiers | Onderhoudsvrye batterye.
Bosch Yskaste (A++) 300W/D (355L) Bosch Vrieskaste (A++) 600W/D (270L)
Sonkragpompe 24, 36, 48V | Lorentz pompe - besproeing en spesiale Son Geysers

Vooraf beplanning is noodsaaklik, besoek gerus: WWWw.solarm.co.za
Tel/faks: 012 809 1525 / 012 809 1427 i
071 690 8022 / 071 690 8031 / 082 331 0904
Winkel nr 9. H/V Bendeman Boulevard en Hans Strijdom, (Pretoria Oos, langs Makro)
E-pos: solar1@solarm.co.za of info@solarm.co.za

www.talbert.co.za

VERVAARDIG IN BLOEMFONTEIN
Spilpunte in‘n klas van hul eie

Ben Jonesstraat 32, Hamilton, Bloemfontein
Koos: 082 802 1906 | Arno: 072 344 0683 | Tel: 051 434 2349 | Faks: 051434 2447

KWALITEIT P

TEEN BILLII

ALBOER

Jan Smith 082 210 0999
www.staalboer.co.za
jan@staalboer.co.za

TENKSTAANDERS

1.5m tot12.0 m hoogte
Vir 5k/ of 10 k/ tenks
Landwye aflewering

STAALPANEELDAMME.
Maklike vervoer en oprigting
Gegalvaniseerde konstruksie.
21 kI tot 1 000 k/ kapasiteit
30 jaar lewensverwagting

